
Vil kuner held und wilder tier,
Der wurt durch list ermo rt,
Durch fleischlicher woluest pegier,
Die all weisheit zersto rt.

Anno salutis 1537, am 19, tag Decembris.

12.
Die unglueckhaft Jocasta.
In der alment des Stollen.
MG. 4, Bl. 245a — 246a.
s
(H)o rt wie Ouidius peschreib,
Jocasta die ku nigin,
Das aller unglueckaftigst weib,
Die wart gemehelt hin
Laio, dem ku ng Thebanorum.
Und als sie im den ersten sun gepare,

Warff man in fuer die wilden thier,
Wen es war weisgesagt,

Sein vatter wu ert er do tten schier.
Im walde, als man jagt,

Fund das kindlein ein jeger frum,
Pracht es dem kung in Corinthia dare.

Der zog und in Edippus nent,

Als er auf wuchs in ku ener riterschafte,
Ein mal der kunig in ausent

Wider die Phocenses mit hereskrafte.

Da er sein vatter unpekant

Im anrennen erschlueg

Und das gros here uberwant,

Pehielt das felt, triumbphirent heim zueg.

2.

Und nam sein mueter unpekant

Darnach zw einem weib,

Und er wart kunig in dem lant,

Gepar aus irem leib

Zwen suen und auch zwo dochter zart.

Als Jocasta meint sten in ho chstem gluecke,

